
						వికీసోర్స్ నుండి

					

					


					
					
					ఈ పుట అచ్చుదిద్దబడ్డది
పాంచాలీపరిణయము

చతుర్థాశ్వాసము

	క.	
శ్రీరంగనిలయపాణి మ, ణీరంగద్వలయ విశిఖనికృతోదన్వ

త్తారంగవిలయగుణ నట, నారంగన్మలయ సహ్యనగజానిలయా.



	 







	వ.	
అవధరింపుము జనమేజయునకు వైశంపాయనుం డిట్లనియె.



	 







	క.	
ఘనఫణిమణితోగణ ఘృణి, కనకాంబరకాయమాన గణచిత్రములన్

మునుపంటి పురము గాదిది, యనిపించిన పార్షదాలయము గనిపించెన్.



	 







	చ.	
చిగురులతోరణంబులును జీలుగుఁబువ్వు లనంటికంబముల్

పగడపుఁగుచ్చు లద్దములు బంగరువ్రాఁతదుకూలజాలముల్

మొగలివిరుల్ సరుల్ సవరముల్ ధ్వజముల్ గజనిమ్మపండ్లు తీ

రుగ నగరీగృహంబు లడరున్ రథముల్ కయిసేయు కైవడిన్.



	 







	ఉ.	
మేరులతీరు లాకురుఁజు మీఁదులఁ జెక్కిన టెక్కియంబు లా

గారుడరత్నతోరణధగద్ధగలా తెలిగచ్చుమచ్చు లా

బేరిమిటారికత్తియలు పెట్టినముత్తెపుమ్రుగ్గుసిగ్గు లా

యారతినాతివ్రాఁతపను లంగడి ముంగిళు లాపురంబునన్.



	 







	క.	
పట్టుంజల్లియు సవరము, కట్టాణిమెఱుంగు మౌక్తికపుఁదోరణ మె

ప్పట్టునఁ దెలిపుట్టము మే, ల్కట్టొకటిం బట్టణమునఁ గనమెట్టి నెడన్.



	 







	క.	
చెంగావికట్టు గట్టని, ముంగిలి ముత్తెపుమ్రుగ్గు మంపని కడపల్

బంగరుచిత్తరు వెత్తని, యంగణముం గాన మెందు నప్పురమందున్.



	 







	సీ.	
గ్రామీణఘటమానకటకాయమానంబు దర్వీముఖాకృతి తత్క్షవృతన

భిత్తికాలంక్రియాభృత్యభృన్నిశ్రేణి భస్త్రికాజనగళత్పాంసుభరన

నటమౌరజికవధూనతినందదధికారి యార్తనిస్వనమాంసలాజనివహ

ఘోషవద్గోధూమమాషఘరట్టంబు బహులశర్కరతైలపక్వసురభి

ఘస్రఘఠికాఘటీతటి ఘజితరజని, లేఖన పురోహితాహ్వాన లీడగాంచి

ధావనాయాత యాతవదత్పదాతి, పెల్లురొద చెల్లునప్పు డప్పెండ్లియింట.



	 







	క.	
అంతట నృపుఁ డంతఃపుర, కాంతలం గుంకుమహిమాంబు కస్తూరికలన్

వింతగ నలుంగులిడుఁడని, కుంతీనందనులఁ బెండ్లికొడుకులఁ జేసెన్.



	 







	ఉ.	
జోడుగఁగూడి ప్రోడగమి చొక్కిపడన్ ధవళంబు భైరవిం

		 ఈ పేజీలో చివరి మార్పు 28 ఫిబ్రవరి 2022న 02:56కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

